
Na osnovu člana 102. st. (1) i (3) Zakona o zrakoplovstvu 
Bosne i Hercegovine ("Službeni glasnik BiH", broj 39/09) i 
člana 17. Zakona o Vijeću ministara Bosne i Hercegovine 
("Službeni glasnik BiH", br. 30/03, 42/03, 81/06, 76/07, 81/07, 
94/07 i 24/08), na prijedlog Ministarstva komunikacija i 
prometa Bosne i Hercegovine, Vijeće ministara Bosne i 
Hercegovine na 14. sjednici, održanoj 26. jula 2012. godine, 
donijelo je 

ODLUKU 
O IZMJENAMA I DOPUNI ODLUKE O 

USPOSTAVLJANJU DRŽAVNOG KOMITETA 
SIGURNOSTI CIVILNOG ZRAKOPLOVSTVA BOSNE I 

HERCEGOVINE 

Član 1. 
U Odluci o uspostavljanju Državnog komiteta sigurnosti 

civilnog zrakoplovstva Bosne i Hercegovine ("Službeni glasnik 
BiH", broj 92/09) (u daljem tekstu: Državni komitet), u članu 3. 
stav (1) mijenja se i glasi: 
"(1) Državni komitet čine: 

a) ministar komunikacija i prometa Bosne i
Hercegovine;

b) ministar/zamjenik ministra sigurnosti Bosne i
Hercegovine;

c) ministar/zamjenik ministra odbrane Bosne i
Hercegovine;

d) ministar/zamjenik ministra vanjskih poslova Bosne i
Hercegovine;

e) državni tužilac Bosne i Hercegovine/zamjenik
državnog tužioca Bosne i Hercegovine;

f) generalni direktor Direkcije za civilno zrakoplovstvo
Bosne i Hercegovine (u daljem tekstu: BHDCA)/
zamjenik generalnog direktora BHDCA;

g) direktor Agencije za pružanje usluga u zračnoj
plovidbi Bosne i Hercegovine (u daljem tekstu:
BHANSA)/zamjenik direktora BHANSA;

h) direktor Granične policije Bosne i Hercegovine;
i) direktor Obavještajno sigurnosne agencije Bosne i

Hercegovine; 
j) direktor Državne agencije za istrage i zaštitu Bosne i

Hercegovine."

Član 2. 
U članu 4. stav (2) interpunkcijski znak "tačka" 

zamjenjuje se "zarezom" i dodaju riječi: "vodeći računa o 
ravnomjernoj nacionalnoj zastupljenosti svih konstitutivnih 
naroda u Bosni i Hercegovini." 

Član 3. 
Ova Odluka stupa na snagu danom donošenja i objavljuje 

se u "Službenom glasniku BiH". 

